
Дел 1: Почетна процена на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна процена на влијанието на регулативата

1. Кои се главните проблеми?  

Законот за државните службеници во периодот од неговото донесување во 2000 година претрпе повеќе измени и дополнувања . Ваквите изменувања и дополнувања се оправдани ако се има во вид дека со овој Закон се уредуваат правата, обврските и одговорностите од работен однос на определена категорија вработени кои имаат  статус на државни службеници.

Во моментов во постојното законско решение постои не доуреденост на  можноста за целосна мобилност и проток на вработените помеѓу органите, институциите, фондовите, јавните претпријатија и трговските друштва основани од Република Македонија во целосна државна сопственост.
2. Кои се можните решенија (опции)? Кои регулаторни или нерегулаторни мерки би можеле да се разгледаат?
Опција 1:  Не прави ништо. 
Опцијата „не прави ништо” која се користи како параметар за спoредба на трошоците и ефектите од другите опции (baseline), при донесувањето на предложените измени на Законот за државните службеници не може да се примени поради потребата од правно доуредување на дел од одредбите од член 17-и од Законот за државните службеници,  која се однесува на мобилноста и за вработените во јавните претпријатија и трговските друштва основани од Република Македонија. 
Опција 2: Донесување на упатство или друг акт со кој ќе се даде насока за подобро спроведување на законот
Оваа опција нема да биде разгледувана, односно со донесувањето на закон за изменување на Законот за државните службеници, ќе се создадат правни основи вработени и во јавните претпријатија како и трговските друштва основани и во целосна сопственост на  Република Македонија, кој немаат статус на државен службеник, а ги исполнува пропишаните услови, да биде преземен и распореден на работно место со статус на државен службеник во друг орган на државната и локалната власт, или друг државен орган, на работно место во соодветно звање. 
Опција 3 Донесување на Предлог закон за изменување на Законот за државните службеници
Со предложеното изменување на Законот за државните службеници се ќе изврши содржинско надградување на досегашниот став (1) на членот 17 – и, на начин што ќе се создаде можност за пополнување на слободно работно место во државна служба по пат на можно преземање на вработен и од јавните претпријатија  и од трговските друштва во целосна државна сопственост основани од Република Македонија, покрај од органите на државната и локалната власт, други државни органи, институции, агенции и фондови.

Целта на овој предлог е да се олесни мобилноста и протокот и на овие вработени помеѓу органите, институциите, фондовите, јавните претпријатија и трговските друштва основани вод Република Македонија во целосна државна сопственост, односно да се  олесни на мобилноста на вработените кои немаат статус на државен службеник во државната служба.

Б. Планирање на потребната работа за процена на влијанието на регулативата

1. Кои информации и податоци се веќе достапни? 
Во Законот за државните службеници („Службен весник на Република Македонија“ број 59/2000, 112/2000, 34/2001, 103/2001, 43/2002, 98/2002, 17/2003, 40/2003, 85/2003, 17/2004, 69/2004, 81/2005, 61/2006, 36/2007, 161/2008, 6/2009, 114/2009, 35/10, 167/10, 36/11, 6/12, 24/12, 15/13 и 82/13)
2. Кои дополнителни информации и податоци треба да се соберат? 
Не се потребни дополнителни информации и  податоци.
3. Кој тип и ниво на процена е потребно (Иницијална или Комплетна процена на влијание на регулативата - принцип на пропорционална анализа)?
Потребна е Иницијална анализа на влијанието на регулативата
4. Дали ќе се формира меѓуресорска работна група за спроведување процена на влијанието на регулативата и кои институции ќе се вклучат?
За спроведување процена на влијанието на регулативата, нема потреба од формирање  меѓуресорска работна група од причина што се работи за помали измени и дополнувања на законот.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за процена на влијанијата на регулативата?
Активностите за процена на влијанијата на регулативата се започнати.
2. Ако се планира вклучување на надворешни консултанти (на пример: за аналитички студии, собирање информации итн.), која е временската рамка предвидена за процесот на набавка и договарање?
За спроведување процена на влијанието на регулативата не се планира вклучување на надворешни консултанти.  
3. Кога предлог-законот и процената на влијанието на регулативата ќе бидат поднесени до Генералниот секретаријат?
Предлог-законот и процената на влијанието на регулативата ќе бидат поднесени до Генералниот секретаријат најдоцна до јули 2013 година.
Г. Ресурси

1. Кои се планираните човечки и/или финансиски ресурси за спроведување на процената на влијанието на регулативата и финализирање на предлог- законот ? 
За спроведување на процената на влијанието на регулативата ќе бидат вклучени вработени во Министерството за информатичко општество и администрација.
Не се потребни дополнителни финансиски средства.

